
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
স্বয়ংবরা

 মেমকে বললুম—মা লক্ষ্মী, তোমার ঠোঁটের সিঁদুর অক্ষয় হ’ক। বীরপ্রসবিনী হয়ে কাজ নেই মা—আশীর্বাদটা আমাদের অবলাদের জন্যই তোলা থাক। তুমি আর গরিব কালা-আদমীদের দুঃখের নিমিত্ত হয়ো না, গুটিকতক শান্তশিষ্ট কাচ্চাবাচ্চা নিয়ে ঘরকন্না কর।

 মেম হঠাৎ তার মুখখানা উঁচু ক’রে আমার সেই পাঁচ দিনের খোঁচা খোঁচা দাড়ির ওপর

 বিনোদবাবু বলিলেন ‘আ ছি ছি ছি।’

 চাটুজ্যেমশায় বলিলেন- ‘হু, দেবীচৌধুরানীতে ঐ বকম লিখেছ বটে।’

 ‘আচ্ছা চাট্টজ্যেমশায়, পাকা লঙ্কার আস্বাদটা কি রকম লাগল?’

 ‘তাতে ঝাল নেই। আরে, ঐ হ’ল ওদের রেওয়াজ, ঐ রকম ক’রেই ভক্তিশ্রদ্ধা জানায়, তাতে লজ্জা পাবার কি আছে।’

 চাটুজ্যেমশায় বলিতে লাগিলেন —‘তারপর দেখি ঢ্যাঙা আর বেঁটে মুখ চুন ক’রে নেমে যাচ্ছে, জন-দুই কুলী তাদের মালপত্র নামাচ্ছে।


 গাড়ি ছাড়ল। বিল আর জোন হাত ধরাধরি

